
№           2018  წელი                                                                                                    თბილისი


სახელმწიფო საკუთრებაში არსებული უძრავი ქონების ა(ა)იპ „დოსტაქარისათვის“ პირდაპირი მიყიდვის ფორმით პრივატიზების შესახებ

1. „სახელმწიფო ქონების შესახებ“ საქართველოს კანონის მე-18 მუხლის მე-3 პუნქტის  შესაბამისად, სახელმწიფო საკუთრებაში არსებული, ქალაქ საჩხერეში, ივანე გომართელის ქუჩა N17ა-ში (სოფელ სხვიტორის ტერიტორია) მდებარე 6414 კვ.მ. არასასოფლო-სამეურნეო დანიშნულების მიწის ნაკვეთი და მასზე განთავსებული N1-N3 შენობა-ნაგებობები (მიწის (უძრავი ქონების) საკადასტრო კოდი N35.02.57.051) პირდაპირი მიყიდვის ფორმით, 320 700 (სამას ოცი ათას შვიდასი) ლარად საკუთრებაში გადაეცეს ა(ა)იპ „დოსტაქარს“ (ს/კ N239403203).
	
2. ამ განკარგულების პირველი პუნქტით გათვალისწინებული უძრავი ქონების საპრივატიზებო პირობებად განისაზღვროს:
 ა) საპრივატიზებო თანხის გადახდა შესაბამისი ხელშეკრულების გაფორმებიდან 1 (ერთი) თვის ვადაში;
 ბ) შესაბამისი ხელშეკრულების გაფორმებიდან არაუმეტეს 3 (სამი) თვის ვადაში საპრივატიზებო უძრავ ქონებაზე ან მის  ნაწილზე საგანმანათლებლო დაწესებულების ფუნქციონირების დაწყება და 10 (ათი) წლის განმავლობაში საგანმანათლებლო პროფილის  ფუნქციონირების შენარჩუნება.


3.   საქართველოს ეკონომიკისა და მდგრადი განვითარების სამინისტროს სისტემაში შემავალმა საჯარო სამართლის იურიდიულმა პირმა - სახელმწიფო ქონების ეროვნულმა სააგენტომ ამ განკარგულების შესრულების მიზნით უზრუნველყოს კანონმდებლობით გათვალისწინებული ღონისძიების განხორციელება.


პრემიერ - მინისტრი                                                                          მამუკა ბახტაძე                                                         




გ ა ნ მ ა რ ტ ე ბ ი თ ი    ბ ა რ ა თ ი

„სახელმწიფო საკუთრებაში არსებული უძრავი ქონების ა(ა)იპ „დოსტაქარისათვის“  პირდაპირი მიყიდვის ფორმით პრივატიზების შესახებ“
საქართველოს მთავრობის განკარგულების პროექტზე 
ინფორმაცია სამართლებრივი აქტის პროექტის შესახებ

საქართველოს ეკონომიკისა და მდგრადი განვითარების სამინისტროს სისტემაში შემავალ სსიპ - სახელმწიფო ქონების ეროვნულ სააგენტოს (შემდეგში, „სააგენტო“) 2018 წლის 30 მარტის N13, 2018 წლის 31 აგვისტოს N39 და 2018 წლის 24 ოქტომბრის N53 განცხადებებით მიმართა ა(ა)იპ „დოსტაქარმა“ (ს/კ N239403203) (შემდგომში, „ორგანიზაცია“) ქალაქ საჩხერეში, ივანე გომართელის ქუჩა N17ა-ში (სოფელ სხვიტორის ტერიტორია) მდებარე 6414 კვ.მ. არასასოფლო-სამეურნეო დანიშნულების მიწის ნაკვეთის და მასზე განთავსებული N1-N3 შენობა-ნაგებობების (მიწის (უძრავი ქონების) საკადასტრო კოდი N35.02.57.051) (შემდგომში - უძრავი ქონება) პირდაპირი მიყიდვის ფორმით, 320 700 (სამას ოცი ათას შვიდასი) ლარად, პრივატიზების თაობაზე.  
  
სააგენტოში წარდგენილ განცხადებაში აღნიშნულია, რომ ა(ა)იპ „დოსტაქარი“ წარმოადგენს საქველმოქმედო სტატუსის მქონე ორგანიზაციას, რომელსაც 2007 წლიდან მართვის უფლებით (საქართველოს ეკონომიკური განვითარების სამინისტროსა და კავშირ დოსტაქარს შორის გაფორმებული 2007 წლის მართვის უფლებით გადაცემის ხელშეკრულება) გადაცემული აქვს სს „საჩხერის რაიონული საავადმყოფო-პოლიკლინიკურ გაერთიანება“ (ს/კ 239403463), ასევე, ახორციელებს კანონით ნებადართულ სხვა საქმიანობას. ორგანიზაციას სურს საგანმანათლებლო კუთხით გააგრძელოს საქმიანობა და დააფუძნოს პროფესიული სამედიცინო სასწავლებელი, რომლიც უზრუნველყოფს მისი მართვის ქვეშ მყოფ სამედიცინო დაწესებულებას სამედიცინო პერსონალით. 
    
წარდგენილი განცხადებით კომპანია ითხოვს უძრავი ქონება გადაეცეს მიწის ნაკვეთის (შენობა-ნაგებობების გარეშე) საბაზრო ღირებულების ოდენობის საფასურის გადახდის სანაცვლო.

ორგანიზაცია გამოთქვამს მზადყოფნას, წარმოდგენილი განკარგულების პროექტის პირველ პუნქტში მითითებული უძრავი ქონების  პირდაპირი  მიყიდვის  ფორმით  საკუთრებაში  გადაცემის შემთხვევაში, უზრუნველყოს: 

ა) საპრივატიზებო თანხის გადახდა შესაბამისი ხელშეკრულების გაფორმებიდან 1 (ერთი) თვის ვადაში;
 ბ) შესაბამისი ხელშეკრულების გაფორმებიდან არაუმეტეს 3 (სამი) თვის ვადაში საპრივატიზებო უძრავ ქონებაზე ან მის  ნაწილზე საგანმანათლებლო დაწესებულების ფუნქციონირების დაწყება და 10 (ათი) წლის განმავლობაში საგანმანათლებლო პროფილის  ფუნქციონირების შენარჩუნება.
ბაღდათის, ვანის, ზესტაფონის, თერჯოლის, სამტრედიის, საჩხერის, ტყიბულის, წყალტუპოს, ჭიათურის, ხარაგაულის, ხონისა და ქალაქ ქუთაისის მუნიციპალიტეტებში სახელმწიფო რწმუნებულის-გუბერნატორის 2018 წლის 10 მაისის N02/726 კორესპონდენციით სააგენტოში წარდგენილია საჩხერის  მუნიციპალიტეტის მერიის 08.05.2018 წლის N53/4082 წერილი, რომლითაც გამოხატულია დადებითი პოზიცია N35.02.57.051 საკადასტრო კოდით რეგისტრირებული მიწის ნაკვეთის პრივატიზებასთან დაკავშირებით. 

ასევე, სააგენტოში წარდგენილია საქართველოს განათლების, მეცნიერების, კულტურისა და სპორტის სამინისტროს 25.09.2018 წლის № MES 1 18 01204943 წერილი, რომლის თანახმად უძრავი ქონება არ წარმოადგენს სამინისტროს ან/და მის დაქვემდებარებაში არსებული რომელიმე საგანმანათლებლო დაწესებულების ქონებას და არ გამოიყენება საგანმანათლებლო საქმიანობისათვის. 

აღსანიშნავია, რომ უძრავი ქონება მდებარეობს სასარგებლო წიაღისეულის (მანგანუმი) მოპოვების მიზნით გაცემული ლიცენზიის N100330  კონტურში.   

„წიაღის შესახებ“ საქართველოს კანონის მე-8 მუხლის პირველი პუნქტის მიხედვით, „აკრძალულია წიაღის ფონდის მიწების საკუთრების უფლებით, პრივატიზება ან სხვა ფორმით გაცემა საქართველოს ეკონომიკისა და მდგრადი განვითარების სამინისტროს სისტემაში შემავალ სსიპ - წიაღის ეროვნულ სააგენტოსთან შეთანხმების, ხოლო ლიცენზირებული ობიექტის შემთხვევაში-აგრეთვე ლიცენზიის მფლობელთან შეთანხმების გარეშე“.  აღნიშნულის გათვალისწინებით, სსიპ - წიაღის ეროვნული სააგენტოს 2018 წლის 29 ოქტომბრის N22/8399 და ლიცენზიის მფლობელის, შპს „ჯორჯიან მანგანეზის“ (ს/კ 230085797) 2018 წლის 18 ოქტომბრის N01-22-87 წერილებით სააგენტოში წარდგენილია N35.02.57.051 საკადასტრო კოდით რეგისტრირებული მიწის ნაკვეთის პრივატიზებისათვის კანონმდებლობით გათვალისწინებული აუცილებელი თანხმობები.  

სსიპ - ლევან სამხარაულის სახელობის სასამართლო ექსპერტიზის ეროვნული ბიუროს (შემდეგში - ბიურო), 2018 წლის 10 სექტემბრის N006300218 ექსპერტიზის დასკვნის შესაბამისად, ქალაქ საჩხერეში, ივანე გომართელის ქუჩა N17ა-ში (სოფელ სხვიტორის ტერიტორია) მდებარე 6414 კვ.მ. არასასოფლო-სამეურნეო დანიშნულების მიწის ნაკვეთის  და მასზე განთავსებული N1-N3 შენობა-ნაგებობების (მიწის (უძრავი ქონების) საკადასტრო კოდი N35.02.57.051) საბაზრო ღირებულება საორიენტაციოდ შეადგენს 3 673 000 (სამი მილიონ ექვსას სამოცდაცამეტი ათასი) ლარს (მათ შორის, 6414 კვ.მ. არასასოფლო-სამეურნეო დანიშნულების მიწის ნაკვეთის ღირებულება შეადგენს - 320 700 (სამას ოცი ათას შვიდასი) ლარს, N1 შენობა-ნაგებობის  - 3 310 300 (სამი მილიონ სამას ათი ათას სამასი) ლარს, N2 შენობა-ნაგებობის - 28400 (ოცდარვა ათას ოთხასი) ლარს, N3 შენობა-ნაგებობის  - 13600 (ცამეტი ათას ექვსასი) ლარს).
ყოველივე აღნიშნულის გათვალისწინებით, „სახელმწიფო ქონების შესახებ“ საქართველოს კანონის მე-18 მუხლის მე-3 პუნქტის შესაბამისად, სააგენტოს მიერ საქართველოს მთავრობისათვის წარსადგენად მომზადდა „სახელმწიფო საკუთრებაში არსებული უძრავი ქონების ა(ა)იპ „დოსტაქარისათვის“ პირდაპირი მიყიდვის ფორმით პრივატიზების შესახებ“ საქართველოს მთავრობის განკარგულების პროექტი. 
 
ინფორმაცია ევროკავშირის სამართლებრივი აქტის შესახებ:
„სახელმწიფო საკუთრებაში არსებული უძრავი ქონების ა(ა)იპ „დოსტაქარისათვის“  პირდაპირი მიყიდვის ფორმით პრივატიზების შესახებ“ საქართველოს მთავრობის განკარგულების  პროექტის მომზადებისას ევროკავშირის შესაბამისი სამართლებრივი აქტი გამოყენებული არ არის.

პროექტის მიღებით გამოწვეული
საფინანსო‑ეკონომიკური შედეგების გაანგარიშება:

„სახელმწიფო საკუთრებაში არსებული უძრავი ქონების ა(ა)იპ „დოსტაქარისათვის“   პირდაპირი მიყიდვის ფორმით პრივატიზების შესახებ“ საქართველოს მთავრობის განკარგულების გამოცემის შემთხვევაში, აქტის აღსრულება არ საჭიროებს საბიუჯეტო სახსრებს, ხოლო საბიუჯეტო შემოსავალი შეადგენს 320 700 (სამას ოცი ათას შვიდასი)  ლარს.   
პროექტის მოსალოდნელი შედეგები:

[bookmark: _GoBack]„სახელმწიფო საკუთრებაში არსებული უძრავი ქონების ა(ა)იპ „დოსტაქარისათვის“   პირდაპირი მიყიდვის ფორმით პრივატიზების შესახებ“ საქართველოს მთავრობის განკარგულების გამოცემის შემთხვევაში, გაფორმდება ნასყიდობის ხელშეკრულება, რომლითაც ქალაქ საჩხერეში, ივანე გომართელის ქუჩა N17ა-ში (სოფელ სხვიტორის ტერიტორია) მდებარე 6414 კვ.მ. არასასოფლო-სამეურნეო დანიშნულების მიწის ნაკვეთი  და მასზე განთავსებული N1-N3 შენობა-ნაგებობები (მიწის (უძრავი ქონების) საკადასტრო კოდი N35.02.57.051) საკუთრებაში გადაეცემა ა(ა)იპ „დოსტაქარის“, რაც, ხელს შეუწყობს უძრავ ქონებაზე ან მის ნაწილზე საგანმანათლებლო დაწესებულების ფუნქციონირებას.


პროექტის განხორციელების ვადები: 

„სახელმწიფო საკუთრებაში არსებული უძრავი ქონების ა(ა)იპ „დოსტაქარისათვის“  პირდაპირი მიყიდვის ფორმით პრივატიზების შესახებ“ საქართველოს მთავრობის განკარგულების აღსრულების მიზნით, შესაბამისი ნასყიდობის ხელშეკრულება უნდა გაფორმდეს განკარგულების გამოცემიდან  კანონმდებლობით განსაზღვრულ 3 (სამი) თვის ვადაში.
  

პროექტის ავტორი და წარმდგენი:
„სახელმწიფო საკუთრებაში არსებული უძრავი ქონების ა(ა)იპ „დოსტაქარისათვის“    პირდაპირი მიყიდვის ფორმით პრივატიზების შესახებ“ საქართველოს მთავრობის განკარგულების განკარგულების პროექტის ავტორია საქართველოს ეკონომიკისა და მდგრადი განვითარების სამინისტროს სისტემაში შემავალი სსიპ - სახელმწიფო ქონების ეროვნული სააგენტო, ხოლო წარმდგენია - საქართველოს ეკონომიკისა და მდგრადი განვითარების სამინისტრო.  




